MINUTI

KAMRA TAD-DEPUTATI

IT-TMIEN PARLAMENT

SEDUTA NRU 172

L-Erbgħa, 14 ta' Jannar 1998

Il-Kamra  tad-Deputati  ltaqgħet  fis-Sala tal-Parlament, il-Palazz, il-Belt Valletta, fis-

6.14  p.m.

Madam Speaker, l-Onor Myriam Spiteri Debono, ippresediet.

PREŻENTI

Il-Ministri u l-Membri kollha kienu preżenti minbarra l-Ministru tat-Turiżmu, l-Onor Louis Galea, l-Onor Dom Mintoff, l-Onor Jeffrey Pullicino Orlando u l-Onor Lino Spiteri.

SKUŻATI
L-Onor Guido de Marco u l-Onor Alex Sceberras Trigona kienu msiefra fuq xogħol parlamentari.

TALBA

L-Iskrivan tal-Kamra qal it-Talba.

MINUTI

Il-Minuti tas-Seduta Nru 171 li saret fit-13 ta' Jannar 1998 kienu konfermati.

MISTOQSIJIET
Mistoqsijiet ġew magħmula u mogħtija tweġiba.

Bi tweġiba għall-mistoqsija parlamentari numru 8430, Il-Ministru ta' l-Edukazzjoni u Kultura Nazzjonali qiegħed fuq il-Mejda tal-Kamra:-

P.L. 1779
-
Tagħrif dwar tiswijiet li saru fl-iskejjel tal-gvern bejn Ġunju u Settembru 1997.

Fis-6.30 p.m. l-aħħar mistoqsija kienet numru 10340 u l-mistoqsijiet l-oħra kollha li dehru fuq l-aġenda ngħataw tweġiba bil-miktub.

TQEGĦID TA' KARTI

Il-Ministru ta' l-Edukazzjoni u Kultura Nazzjonali qiegħed fuq il-Mejda tal-Kamra:-

P.L. 1780
-
Lista tal-kandidati nominati għal Commonwealth scholarships fil-Kanada u fir-Renju Unit għas-sena 1998/99, bi tweġiba għall-mistoqsija parlamentari numru 10831.

Il-Ministru tal-Finanzi u Kummerċ qiegħed fuq il-Mejda tal-Kamra:-

P.L. 1781
-
Lista li turi l-ħlasijiet li saru taħt il-Vot 19.29 - VAT Information Services ta' l-Estimi Supplimentari għas-sena 1997, bi tweġiba għall-mistoqsija parlamentari numru 10580.

Il-Ministru tal-Ġustizzja u Kunsilli Lokali qiegħed fuq il-Mejda tal-Kamra:-

P.L. 1782
-
Lista li turi l-ħlasijiet li saru taħt il-vot 33.26 - Office Services ta' l-Estimi Supplimentari għas-sena 1997, bi tweġiba għall-mistoqsija parlamentari numru 10577.

ORDNIJIET TAL-ĠURNATA
L-Iskrivan tal-Kamra qara l-Ordnijiet tal-Ġurnata.

1. ABBOZZ TA' LIĠI LI JEMENDA L-ATT DWAR IT-TAXXA FUQ DOKUMENTI U TRASFERIMENTI  -  ABBOZZ NRU 48
Il-Kamra marret f'Kumitat.

FIL-KUMITAT
L-Onor Anġlu Farrugia, Viċi President tal-Kumitati, ippreseda.

KLAWSOLA 2 u 3 għaddew u kienu ordnati jsiru parti mill-Abbozz ta' Liġi.

KLAWSOLA 4

Bil-permess tal-Kumitat l-Onor Josef Bonnici qiegħed fuq il-Mejda tal-Kamra:-

P.L. 1783
-
Estratt minn komunikat mill-Ministeru tal-Finanzi u Kummerċ intitolat "Towards a Free-Trade Area between Malta and the E.U.:  Economic Implications" iċċirkolat lill-korpi kostitwiti.
KLAWSOLA 4 għaddiet u kienet ordnata ssir parti mill-Abbozz ta' Liġi.

KLAWSOLA 5 għaddiet nem. con. u kienet ordnata ssir parti mill-Abbozz ta' Liġi.

KLAWSOLA 6
Il-Ministru tal-Finanzi u Kummerċ ressaq din l-Emenda "A":-

Klawsola 6
Minflok l-artikolu 52A li hemm fil-klawsola 6, għandu jidħol l-artikolu 52A ġdid li ġej:-

"Banking Credit Cards.
52A.  GĦandha titħallas fuq banking credit cards maħruġa minn xi bank f'Malta, taxxa ta' seba' liri għal kull sena jew parti minnha li matulha l-faċilita' ta' banking credit card tkun operattiva fir-rigward ta' kont ma' dak il-bank; dik it-taxxa għandha titħallas mal-ħruġ ta' l-ewwel banking credit card mill-bank fir-rigward ta' kull kont ma' dak il-bank li jkollu dik il-faċilita', u ma' għeluq kull sena wara sakemm dik il-faċilita' tkun għadha għaddejja:

Iżda meta faċilita' bħal dik tkun diġa' ngħatat qabel il-bidu fis-seħħ ta' dan l-artikolu u tkun għadha operattiva fid-data tal-bidu fis-seħħ tiegħu, dik il-faċilita', għall-finijiet ta' dan l-artikolu, għandha titqies li tkun ġiet mogħtija meta l-ewwel tiġdid ta' banking credit card in konnessjoni ma' dak il-kont tiġi effettwata.".

Clause 6
For section 52A thereof, there shall be substituted the following new section 52A:

"Banking Credit Cards.

52A.  There shall be charged on banking credit cards issued by any bank in Malta, a duty of seven liri for each year or part thereof during which the facility of a banking credit card is operative in respect of an account held with that bank; such duty shall be paid on the issue  of the first banking credit card by the bank in respect of each account held with the bank providing such facility, and on each anniversary date thereafter during the continuance of such facility:

Provided that where any such facility had already been granted before the coming into force of this section and was still operative on the date of its coming into force, such facility, for the purposes of this section, shall be deemed to have been granted on the date when the first renewal of any banking credit card issued in connection with that account is effected.".

L-Emenda "A" għaddiet.

KLAWSOLA 6, kif emendata, għaddiet u kienet ordnata ssir parti mill-Abbozz ta' Liġi.

KLAWSOLA 1
Il-Ministru tal-Finanzi u Kummerċ ressaq din l-Emenda "B":-

Klawsola 1
Il-klawsola 1 għandha tiġi emendata kif ġej:

(a)  Minflok il-kliem "1997" fis-subklawsola (1) tagħha, għandhom jidħlu l-kliem "1998"; u

(b)  Minflok il-kliem "fl-ewwel ta' Jannar, 1998" fis-subklawsola (2) tagħha, għandhom jidħlu l-kliem "f'dik id-data li l-Ministru responsabbli għall-finanzi jista' b'avviż fil-Gazzetta jistabbilixxi".

Clause 1
Clause 1 shall be amended as follows:

(a)  For the words "1997" in subclause (1) thereof, there shall be substituted the words "1998"; and

(b)  For the words "on first January, 1998" in subclause (2) thereof, there shall be substituted the words "on such date as the Minister responsible for finance may by notice in the Gazette establish".

L-Emenda "B" għaddiet.

KLAWSOLA 1, kif emendata, għaddiet u kienet ordnata ssir parti mill-Abbozz ta' Liġi.

IT-TITOLU għadda u kien ordnat isir parti mill-Abbozz ta' Liġi.

Fuq mozzjoni tal-Ministru tal-Finanzi u Kummerċ il-Kumitat qabel li jawtorizza lill-Iskrivan tal-Kamra biex jikkorreġi xi żbalji ta' l-ortografija u jagħmel xi emendi żgħar u xi renumbering li jista' jkun hemm bżonn.

Fit-7.50 p.m. il-Kamra rriżumiet u l-President tal-Kumitati rrapporta l-Abbozz ta' Liġi mgħoddi b'emendi.

PERMESS TAL-KAMRA

Il-Ministru tal-Finanzi u Kummerċ talab il-permess tal-Kamra sabiex il-Kamra tgħaddi għat-Tielet Qari ta' dan l-Abbozz ta' Liġi.

Il-permess ingħata.

Il-Ministru tal-Finanzi u Kummerċ ippropona t-Tielet Qari ta' dan l-Abbozz ta' Liġi.

Il-Ministru fl-Uffiċċju tal-Prim Ministru, l-Onor Joe Mizzi, issekonda.

Il-mozzjoni għaddiet u l-Abbozz ta' Liġi msejjaħ "Att biex jemenda l-Att ta' l-1993 dwar it-Taxxa fuq Dokumenti u Trasferimenti" nqara t-Tielet Darba u għadda.

2.
ABBOZZ TA' LIĠI LI JEMENDA L-ORDINANZA DWAR IR-REGOLAMENT TAT-TRAFFIKU (EMENDA NRU 2)  -  ABBOZZ NRU 56

Il-Kamra rriżumiet mit-13 ta' Jannar 1998 id-diskussjoni fuq it-Tieni Qari ta' l-Abbozz ta' Liġi msejjaħ "Att biex ikompli jemenda l-Ordinanza dwar ir-Regolament tat-Traffiku, Kap 65".

Fid-9.00 p.m. id-diskussjoni kienet interrotta u baqgħet aġġornata.

AĠĠORNAMENT

Il-Ministru fl-Uffiċċju tal-Prim Ministru, l-Onor Joe Mizzi, ippropona l-aġġornament tal-Kamra għal nhar it-Tnejn, 19 ta' Jannar 1998, fis-6.00 p.m. b'din l-aġenda:

Ordnijiet tal-Ġurnata

Abbozz ta' Liġi li jemenda l-Ordinanza dwar ir-Regolament tat-Traffiku (Emenda Nru 2)  - Tieni Qari (Kont.);

Abbozz ta' Liġi li jemenda l-Att dwar Dazju tas-Sisa (Emenda Nru 3)  -  Tieni Qari;

Abbozz ta' Liġi li jemenda l-Ordinanza dwar l-Assigurazzjoni ta' Vetturi tal-Mutur għar-Riskji ta' Terzi Persuni  -  Tieni Qari;

Abbozz ta' Liġi dwar Brokers fl-Assigurazzjoni u Intermedjarji oħra  -  Tieni Qari;

Abbozz ta' Liġi li jemenda l-Att dwar Tribunal għal Talbiet Żgħar
  -  Tieni Qari;

Abbozz ta' Liġi dwar il-Protezzjoni Ċivili - Tieni Qari;

Abbozz ta' Liġi dwar il-Forzi tal-Pulizija ta' Malta
-  Tieni Qari;

Abbozz ta' Liġi li jemenda l-Att dwar il-Ħabs  -  Tieni Qari;

Abbozz ta' Liġi dwar il-Kummerċ ta' l-Assigurazzjoni  -  Tieni Qari;

Abbozz ta' Liġi li jemenda l-Att dwar Dazju tas-Sisa (Emenda Nru 4) - Tieni Qari;
Abbozz ta' Liġi li jemenda l-Att dwar Taxxa tar-Reġistrazzjoni ta' Vetturi bil-Mutur (Emenda Nru 3)  -  Tieni Qari;

Abbozz ta' Liġi kontra l-Korruzzjoni  -  Tieni Qari (Kont);  

Riżoluzzjoni tal-Kap ta' l-Oppożizzjoni dwar Malta u l-Unjoni Ewropea - Kontinwazzjoni; u

Xi aġenda oħra li tista' tiġi komunikata aktar tard.

----------------------------

Abbozz ta' Liġi li jemenda l-Ordinanza dwar il-Professjoni Medika u l-Professjonijiet li għandhom x'jaqsmu magħha  -  Kumitat Permanenti 

Abbozz ta' Liġi li jemenda l-Att dwar l-Amministrazzjoni tat-Taxxa - Kumitat Permanenti

Abbozz ta’ Liġi li jemenda l-Ordinanza dwar il-Lottu Pubbliku -  Kumitat Permanenti

Abbozz ta’ Liġi li jemenda l-Att dwar  il-Pools tal-Gvern Malti fuq il-Logħob - Kumitat Permanenti

Abbozz ta' Liġi li jemenda l-Att dwar is-Sigurta' Soċjali (Emenda Nru 2) - Kumitat Permanenti

Fid-9.30 p.m. il-Kamra aġġornat mingħajr ma saret il-mistoqsija.

